
				이 페이지는 교정 작업을 거쳤습니다
安歸？況英廟九十篤老，朝不謀夕，則欲圖一日之權，反沮長久之計云者，揆以人情物理，誰復信聽？東宮於外家，初無未安之辭色，吾亦全然不知。而仲父心中，以戚里大臣，執權秉政於東宮等內，豈不顒望朝夕乎？

英廟教曰“吾眼昏，不能手自落點，使左右代行。其他公事，亦多付之內宦之手。念昔景廟，以‘世弟可乎？左右可乎？’之教近之，吾亦欲授於世孫，可乎？”其時領相韓翼謩惶㤼，亦以“左右不足憂”而對，果以妄發，同時遭彈。韓相以重大之事，不可遽然奉承，故其言出於目前彌縫之計而已，其人亦豈有他意也哉？苟以妄發論之，與吾仲父无異；若以代理之不奉承論罪，則領、左相宜一般。而到今韓相爲無暇之完人，仲

	        이 문서는 다른 언어로 읽을 수 없습니다.

